
Ijtimoiy-gumanitar fanlarda axborot texnologiyalari 

  КОLLАBORATIV O‘QITISH TEXNOLOGIYALARI VOSITASIDA 

BOSHLANG‘ICH SINF O‘QUVCHILARIDA TAYANCH 

KOMPETENSIYALARNI SHАKLLАNTIRISHNING PEDAGOGIK 

MUAMMOLARI 

Begmatova Gulshoda Hamidovna  

Navoiy “Profi”  universiteti, O‘zbekiston 

Annotatsiya. Mazkur maqolada kollaborativ o‘qitish texnologiyalaridan 

foydalanib boshlang‘ich sinf o‘quvchilarida tayanch kompetensiyalarni shakllantirishga 

oid muammolar tahlil etilgan. Shuningdek, o‘quvchilarning jamoaviy ishlash 

qobiliyatlarini rivojlantirish, muloqotga kirishish ko‘nikmalarini shakllantirish va o‘zini-

o‘zi anglash jarayonini qo‘llab-quvvatlash imkoniyatlari yoritilgan. Shu bilan birga, 

kollaborativ o‘qitish texnologiyalarining mohiyati, afzalliklari va ularni boshlang‘ich 

ta’lim jarayonida qo‘llash usullari yoritilgan. 

Tayanch so‘zlar: kollaborativ o‘qitish, tayanch kompetensiyalar, boshlang‘ich 

ta’lim, pedagogik muammolar, interfaol usullar, jamoaviy hamkorlik.

 
ПЕДАГОГИЧЕСКИЕ ПРОБЛЕМЫ ФОРМИРОВАНИЯ КЛЮЧЕВЫХ 

КОМПЕТЕНЦИЙ У МЛАДШИХ ШКОЛЬНИКОВ С ИСПОЛЬЗОВАНИЕМ 

ТЕХНОЛОГИЙ КОЛЛАБОРАТИВНОГО ОБУЧЕНИЯ 

Бегматова Гулшода Хамидовна 

Навоийский “Profi” университет, Узбекистан 

Аннотация. В статье анализируются проблемы формирования базовых 

компетенций у учащихся начальной школы с использованием технологий 

совместного обучения. В нем также подчеркиваются возможности развития у 

учащихся навыков командной работы, формирования коммуникативных навыков и 

поддержки процесса самосознания. При этом освещаются сущность, 

преимущества и методы применения технологий совместного обучения в процессе 

начального образования. 

Ключевые слова: совместное обучение, базовые компетенции, начальное 

образование, педагогические проблемы, интерактивные методы, командное 

сотрудничество. 

 
PEDAGOGICAL PROBLEMS OF FORMING KEY COMPETENCES IN 

PRIMARY SCHOOL STUDENTS USING COLLABORATIVE LEARNING 

TECHNOLOGIES   

Begmatova Gulshoda   

Navoi “Profi” University, Uzbekistan 

Abstract. The article analyzes the problems of forming basic competencies in 

primary school students using collaborative learning technologies. It also emphasizes the 

possibilities of developing students' teamwork skills, forming communication skills and 

supporting the process of self-awareness. At the same time, the essence, advantages and 

methods of applying collaborative learning technologies in the process of primary 

education are highlighted. 

 Keywords: collaborative learning, basic competencies, primary education, 

pedagogical problems, interactive methods, team collaboration. 

Kirish. Bugungi kunda ta’lim sohasida o‘quvchilarning nafaqat bilim va 

ko‘nikmalarini, balki ularning ijtimoiy, madaniy hamda shaxsiy rivojlanishlarini 

ta’minlash muhim hisoblanadi. Bu borada respublikamizda qabul qilingan qonun 

va qarorlar ta’lim mazmunini zamonaviy pedagogik texnologiyalar asosida tashkil 

etishga alohida e’tibor qaratmoqda. Ayniqsa, boshlang‘ich ta’lim bosqichida 

o‘quvchilarning tayanch kompetensiyalarini shakllantirish dolzarb hisoblanadi. 

Chunki boshlang‘ich ta’limda o‘quvchilarning ong va qobiliyatlari rivojlanadigan 

davr hisoblanadi [1]. Shuning uchun boshlang‘ich sinf o‘quvchilarida tayanch 

kompetensiyalarni shаkllаntirishning zamonaviy yondashuvlarini ishlab chiqish 

lozim.  

Bu borada uslubchilar tomonidan, ya’ni boshlang‘ich sinf o‘quvchilarida 

tayanch kompetensiyalarni shаkllаntirishning zamonaviy yondashuv sifatida 

muammoli, jamoaviy, loyihaviy, kollaborativ, o‘yinli, modulli, raqamli 

texnologiyalari taklif etilmoqda. Ushbu zamoanaviy yondashuvli texnologiyalarda  

kollaborativ o‘qitish texnologiyasi boshlang‘ich sinf o‘quvchilarida tayanch 

kompetensiyalarni shakllantirishda muhim ahamiyat kasb etadi [2]. 

Chunki kollaborativ o‘qitish texnologiyalari zamonaviy pedagogik 

yondashuvlardan biri bo‘lib, ta’lim jarayonida o‘quvchilarni faol ishtirokchi 

sifatida jalb qilishni ta’minlaydi. Ushbu texnologiyalar yordamida o‘quvchilar 

jamoaviy muloqot, muammolarni hal qilish, o‘zaro yordam va mas’uliyat kabi 

qobiliyatlarni rivojlantiradi. Bu jarayon ularning nafaqat bilim olishida, balki 

jamiyat a’zosi sifatida shakllanishida ham muhim rol o‘ynaydi. 

Shu bois, boshlang‘ich sinf o‘quvchilarida tayanch kompetensiyalarni 

shаkllаntirishda kоllаborativ o‘qitish texnologiyalaridan foydalanish lozim. Buning 

uchun dastlab, sohaga oid tadqiqotchi va olimlarning ilmiy tadqiqotlarini o‘rganish 

talab etiladi. 

Adabiyotlar tahlili. Umumiy o‘rta ta’lim maktablari boshlang‘ich sinf 

fanlarni o‘qitish metodikasiga oid ilmiy izlanishlar mamlakatimiz, MDH va xorijiy 

davlatlarda N.M.Abdullayeva, A.A.Ikramov, R.A.Qo‘ldoshev, M.K.Shirinov, 

G.I.Qosimova, Y.A.Po‘lotova, M.A.G‘ofurova, M.X.Tashibekova, 

M.B.Alimardonova, J.A.Kodirov, M.H.Hakimova, I.V.Bazulina, L.N.Kovrijkina, 

X.X.Begimov, V.B.Ramazanova, N.Y.Gadjiyeva, O.Y.Kreshenko, 

S.V.Yevtyushkin, I.V.Zibinskaya, A.A.Omarova, D.K.Bamatova, A.T.Pirnazarov, 

G.S.Cavanaugh, M.Gutterud, Hashim Sofia Ahmed, L.Leeuw, K.S.Maxey kabi 

olimlar tomonidan olib borilgan. 

Mazkur olimlarning ishlarida boshlang‘ich sinf o‘quvchilarida tabiiy fanlar 

bo‘yicha boshlang‘ich bilimlarni shakllantirishning didaktik asoslari, boshlang‘ich 

sinf o‘quvchilarining bilim va ko‘nikmalarini rivojlantirishda fanlararo 

integratsiyadan foydalanish nazariyasi, boshlang‘ich sinflarda matematika fanini 

o‘qitish metodikasi, boshlang‘ich  sinf  o‘quvchilarining  jismoniy  tayyorgarligini  

oshirish usullariga oid tadqiqotlar olib borilgan. Biroq ularning ishlarida 

o‘quvchilarning kompetensiyalarini shakllantirish va rivojlantirishga yetarlicha 

e’tibor qaratilmagan. 

Shu bilan birga umumiy o‘rta ta’lim maktab o‘quvchilarining 

kompetensiyalarini shakllantirish va rivojlantirish metodikasiga bag‘ishlangan 

tadqiqotlar mamlakatimiz, MDH hamda xorijiy davlatlarda N.X.Aslanova, 

L.S.Isroilova, D.Sh.Azimova, T.O.Buzrukov, M.Z.Djelyalov, A.N.Ernazarov, 

N.S.Hakimova, Sh.T.Haqberdiyeva, S.R.Haytbaeva, L.M.Mambetova, 

R.T.Tillayeva, M.I.Uteuliyeva, U.M.Xalikova, S.A.Arapova, T.V.Alnikova, 

S.A.Belova, M.O.Voloshko, M.V.Drigina, E.V.Kolyanikova, S.V.Merzlyakov, 

N.Y.Nejurina, P.Y.Petrusevich, I.A.Pogodina, N.M.Tkacheva, L.A.Trusova, 

O.A.Shishatskaya, E.S.Yankauskas, B.Canboy, E.L.Anderson, E.B.Pulham, Austin 

E. Garofalo, Enric Brescó Baiges kabi olimlar tomonidan tadqiq etilgan. 

Ushbu olimlarning tadqiqotlarida boshlang‘ich sinf o‘quvchilarida matnni 

o‘qish va tushunish kompetensiyalarini shakllantirish, eshitishda nuqsoni bo‘lgan 

o‘quvchilarining kitobxonlik kompetensiyalarini rivojlantirish, umumiy oʻrta 

ta’lim maktab oʻquvchilarida fizikadan masalalar yechish asosida fanga oid 

kompetensiyalarni shakllantirish, ta’lim o‘zbek tilida  olib borilayotgan 7-9-sinf 

maktab o‘quvchilarining lingvistik kompetensiyasini shakllantirish, ta’lim klasteri 

sharoitida o‘quvchilarning elektromagnetizmga oid amaliy kompetensiyalarini 

rivojlantirish, boshlang‘ich sinf tarbiya darslarida o‘quvchilarning ijtimoiy va 

huquqiy kompetensiyalarini shakllantirish, yuqori sinf adabiyot darslarida 

o‘quvchilarning tadqiqotchilik kompetensiyalarini shakllantirish metodikasiga oid 

ilmiy izlanishlar olib borilgan. Biroq ularning ishlarida o‘quvchilarning tayanch 

kompetensiyalarini shakllantirish metodikasiga atroflicha o‘rganilmagan. 

Shu bilan birga, umumiy o‘rta ta’lim maktab o‘quvchilarining tayanch 

kompetensiyalarini shakllantirish va rivojlantirish metodikasiga oid ilmiy 

izlanishlar mamlakatimiz, MDH hamda xorijiy davlatlarda N.X.Jumaniyazova, 

V.M.Avdeyev, E.M.Burkova, M.V.Ilina, F.U.Kisriyeva, O.P.Merzlyakova, 

L.S.Sineva, O.V.Temnyatkina, A.Redman, Y.Ohira, J.S. da Silva kabi olimlar 

tomonidan amalga oshirilgan. 

Mazkur olimlarning ishlarida 9-10-sinf oʻquvchilarida tayanch 

kompetensiyalarni rivojlantirish metodikasini takomillashtirish, yuqori sinf 

oʻquvchilarida tayanch kompetensiyalarini shakllantirishning pedagogik shartlari, 

modulli ta’lim texnologiyasi asosida o‘quvchilarning rus tiliga oid tayanch 

kompetensiyalarini shakllantirish usullari, boshlang‘ich sinf o‘quvchilarining 

innovatsion faoliyatida tayanch kompetensiyalarini shakllantirish metodikasi, 

umumiy o‘rta ta’lim maktablari 7-9-sinf o‘quvchilarining tayanch 

kompetensiyalarini “Geometriya” fanini o‘qitish jarayonida shakllantirish 

metodikasiga oid tadqiqotlar olib borilgan. Ammo ularning ishlarida kоllаborativ 

o‘qitish texnologiyalari vositasida boshlang‘ich sinf o‘quvchilarida tayanch 

kompetensiyalarni shаkllаntirishga yetarlicha e’tibor qaratilmagan. 

Shu bois ilgari surilayotgan tadqiqot, ya’ni kоllаborativ o‘qitish 

texnologiyalari vositasida boshlang‘ich sinf o‘quvchilarida tayanch 

kompetensiyalarni shаkllаntirish dolzarb muammolardan biri sanaladi. 

Ushbu muammo bo‘yicha tadiqot ishlarini olib borish uchun dastlab tayanch 

kompetensiya, kоllаborativ o‘qitish texnologiyalari tushunchalari va ularga oid 

tadqiqotchi hamda olimlar tomonidan bildirilgan fikrlarni tahlil etish lozim degan 

xulosaga keldik. 

Bu borada, M.D.Ilyazovaning bildirishicha “tayanch kompetensiyalar – bu 

ijtimoiy hayotning turli-tuman vaziyatlarida turli shakllarda ifodalangan shaxsiy va 

shaxslararo sifatlar, qobiliyatlar, ko‘nikmalar hamda bilimlardir” [3]. V.V.Belkina, 

T.V.Makeyevalarning fikriga ko‘ra, “tayanch kompetensiyalar – bu shaxsning 

ijtimoiy va kasbiy faoliyatida muvaffaqiyatga erishishi uchun zarur bo‘lgan 

umumiy bilim, ko‘nikma hamda qobiliyatlar yig‘indisidir. Shuningdek, ular bu 

kompetensiyalarni zamonaviy ta’lim tizimining asosiy maqsadi deb hisoblashadi. 

Shu bilan birga mualliflar tayanch kompetensiyalarni bir nechta guruhlarga 

bo‘lishni taklif qiladilar: shaxsiy kompetensiyalar (mas’uliyat, mustaqillik, 

moslashuvchanlik); muloqot kompetensiyalari (fikrni aniq ifodalash, jamoada 

ishlash); tadqiqot va tahliliy kompetensiyalar (tanqidiy fikrlash, axborot 

manbalaridan foydalanish qobiliyati); innovatsion hamda ijodiy kompetensiyalar 

(ijodiy fikrlash, yangi texnologiyalarni o‘zlashtirish)” [4]. F.Norbotayevning 

ta’kidlashicha “tayanch kompetensiyalar shaxsning hayotiy faoliyatida va kasbiy 

faoliyatida zarur bo‘lgan asosiy bilim, ko‘nikma hamda munosabatlarni o‘z ichiga 

oladi. Ular turli fan va kasblar doirasidan mustaqil bo‘lib, shaxsning umumiy 

rivojlanishiga xizmat qiladi” [5]. C.Herrmann, E.Gerlach, H.Seeliglar “tayanch 

kompetensiyalarni o‘quvchilarning hayotiy vazifalarni bajarishda muhim bo‘lgan 

asosiy bilim va ko‘nikmalar yig‘indisi sifatida ta’riflaydi. Shuningdek, ular 

tayanch kompetensiyalarni rivojlantirishda ta’lim dasturlariga faoliyatning turli 

shakllarini kiritish, har bir o‘quvchi uchun shaxsiy yondashuvni qo‘llash, 

boshqaruv va monitoring vositalaridan foydalanishni tavsiya etadi” [6]. 

Mazkur tadqiqotchi va olimlarning ilmiy-uslubiy ishlarini tahlil etish asosida 

aytish mumkin-ki, boshlang‘ich sinf o‘quvchilarining tayanch  kompetensiyalarini 

quyidagilarga ajratish mumkin: axborotlar  bilan  ishlash; o‘zini-o‘zi rivojlantirish; 

ijtimoiy faol fuqarolik; milliy hamda umummadaniy; matematik savodxonlik; fan 

va texnika yangiliklaridan xabardor bo‘lish hamda foydalanish.    

Tadqiqot metodologiyasi. Tayanch  kompetensiyalar  o‘quvchining  

istiqbolidagi hayotiy-ijtimoiy faoliyati hisoblanadi. O‘quvchilar muayyan bilim, 

ko‘nikma, malaka va tajribaga ega bo‘lgandan so‘ng, o‘zlari egallagan 

kompetensiyalarni faoliyati orqali tatbiq eta oladilar.  Tayanch kompetensiyalar  

har  bir  mamlakat  xalqining  turmush  tarzi,  madaniy, ma’naviy  hayoti,  

an’analaridan  kelib  chiqqan  holda  shakllantiriladi. 

Bugungi kunda boshlang‘ich sinf o‘quvchilarida tayanch kompetensiyalarni 

shakllantirish jarayonida muammoli ta’lim texnologiyasi, loyiha asosida o‘qitish, 

kollaborativ o‘qitish, raqamli texnologiyalar asosida o‘qitish, integratsiyalashgan 

o‘qitish texnologiyalaridan foydalanib kelinmoqda. Bulardan kollaborativ o‘qitish 

texnologiyalari boshlang‘ich sinf o‘quvchilarida tayanch kompetensiyalarni 

shakllantishda samarali hisoblanadi. Chunki, kollaborativ o‘qitish texnologiyasi 

yuqoridagi usullarning barchasini birlashtirish qobiliyatiga ega. Bu texnologiya 

o‘quvchilarda nafaqat bilimlarni egallash, balki ijtimoiy, muloqot va ijodiy 

ko‘nikmalarni rivojlantirishda ham muhim ahamiyatga ega. Shu sababli, 

boshlang‘ich sinflarda tayanch kompetensiyalarni shakllantirishda samarali 

texnologiya sifatida aynan kollaborativ o‘qitish tavsiya etiladi. 

Bu borada Sh.G‘.Xasanovning fikriga ko‘ra, “pedagogikada  kollaboratsiya  

–  umumiy  maqsadlar  yo‘lida  birgalikda hamkorlik  qilish,  tajriba  almashish,  

o‘rganish,  maslahatlashishni  anglatadi.  Bunda pedagogik  jarayon  ishtirokchilari  

keng  qamrovli  hamkorlik  jarayonlari  obyekti hisoblanadi.  Keng  ma’noda  

kollaboratsiya  jarayonlari  ta’lim  tashkilotidagi muammoni  hal  qilish,  vazifani  

bajarish  yoki  qo‘yilgan  ta’limiy  maqsadga  erishish uchun  jamoaviy  ishlarni  

tashkil  qilish  imkonini  beradigan  pedagogik  strategiyani anglatadi” [7]. 

M.G.Aripovaning bildirishicha “kollaboratsiya  tushunchasi  zamirida  

ishtirokchilarni  umumiy kommunikativ  kontekstga  jamlashni  hisobga  olgan  

holda  qo‘yilgan vazifalarni hamkorlikda hal etish ko‘zda tutiladi. Kollaborativ 

ishlarni tashkillashtirishda  zamonaviy  informatsion-kommunikativ  jihozlar, 

jumladan,  «bulutli»  texnologiyalarning  qo‘llanilishi  samarali yo‘nalishlardan 

biri hisoblanadi” [8]. R.Al-Ashaikhning fikriga ko‘ra “kollaborativ o‘qitish 

jarayonida raqamli texnlogiyalardan foydalanish muhim hisoblanadi. Uning 

ta’kidlashicha raqamli vositalar ta’lim jarayonida o‘quvchilar o‘rtasida muloqotni 

soddaklashtiradi, ularning hamkorlikdagi ish faoliyatini kuzatadi va umumiy 

maqsadga yo‘naltirilgan jarayonni boshqarishda yordam beradi. Bu vositalar: 

o‘quvchilarni birgalikda ishlashga jalb qilish; masofaviy muloqot qilish 

imkoniyatini taqdim etish; guruhning har bir a’zosi ishtirokini real vaqt rejimida 

kuzatish imkonini yaratadi” [9]. 

Kollaborativ ta’lim texnologiyasidan foydalanish ta’lim samaradorligini 

oshiradi. O‘quvchilar guruhda ishlash orqali bilimni tezroq o‘zlashtiradi hamda 

ijtimoiy ko‘nikmalarini mustahkamlaydi. Hamkorlikda o‘rganish orqali bilimlar 

chuqurlashtiriladi va o‘quvchilar ijobiy munosabatlarni rivojlantiradi [10, 11]. Shu 

bois, kollaborativ o‘qitish texnologiyasi o‘quvchilarning tayanch 

kompetensiyalarini rivojlantirishda samarali vosita bo‘lib xizmat qiladi. Bu 

yondashuv ijtimoiy muloqot, jamoaviy ish, tanqidiy fikrlash va ijodiy yondashuvni 

rivojlantiradi. Shuningdek, kollaborativ o‘qitish ta’lim jarayonini qiziqarli, 

interfaol va samarali tashkil etish imkonini beradi.  

Kollaborativ ta’lim texnologiyasini keltirilgan imkoniyatlarini hisobga olgan 

holda boshlang‘ich sinf o‘quvchilarida tayanch kompetensiyalarni shаkllаntirish 

foydalanish tavsiya etiladi. Buning uchun dastlab boshlang‘ich sinf o‘quvchilarini 

tayanch kompetensiyalarni shаkllаntirishda kоllаborativ o‘qitish 

texnologiyalaridan foydalanishning mavjud muammolarini aniqlashtirishni taqozo 

etadi.  

Tahlil va natijalar. Sohaga oid olimlarning tadqiqotlari tahlili va ilmiy 

izlanishlarimiz asosida kоllаborativ o‘qitish texnologiyalari vositasida 

boshlang‘ich sinf o‘quvchilarida tayanch kompetensiyalarni shаkllаntirishda 

quyidagi turkum muammolar mavjudligi ma’lum bo‘ldi: 

- boshlang‘ich sinf o‘quvchilarida tayanch kompetensiyalarni 

shаkllаntirishda kоllаborativ o‘qitish texnologiyasidan foydalanishga oid ilmiy-

metodik manbalar yetarli darajada emasligi; 

- boshlang‘ich sinf o‘quvchilarida tayanch kompetensiyalarni 

shаkllаntirishda kоllаborativ o‘qitish texnologiyasiga raqamli ta’lim 

texnologiyalarni integratsiyasi qilishga yetarlicha e’tibor qartilmayotganligi;  

- o‘qituvchilar uchun raqamli pedagogik vositalarni qo‘llash bo‘yicha 

maxsus treninglar tashkil etish. Ularni ta’lim jarayonida masofaviy ta’lim 

platformalaridan (masalan, Moodle, Edmodo, Google Classroom) foydalanishga 

o‘rgatish;   

- raqamli ta’lim platformalarini faollashtirish: o‘quvchilarni raqamli 

vositalar orqali jamoa bo‘lish o‘qishga oid madaniyatini shakllantirish, masalan, 

onlayn kurslar, videodarsliklar, interaktiv o‘yinlar orqali. Bu o‘quvchilarni 

faollashtirish va bilimlarni mustahkamlashga yordam beradi;   

- darslarda interaktiv vositalardan foydalanish: Google Forms, Kahoot!, 

Quizlet kabi interaktiv platformalar yordamida o‘quvchilarni baholash va ular 

orasida sog‘lom raqobatni yaratish. Bular o‘quvchilarda fikr almashish, bilimlarni 

mustahkamlash va ko‘nikmalarni rivojlantirishga xizmat qiladi; 

- jamoaviy ishni samarali tashkil etish: o‘quvchilarni guruhlarga bo‘lib, 

birgalikda loyiha ishlari va topshiriqlarini bajarishga rag‘batlantirish. Raqamli 

platformalarda guruhli ishlashni soddalashtirish, masalan, Google Docs, Padlet 

kabi vositalardan foydalanish.  Jamoaviy ishlarda rollarni to‘g‘ri taqsimlash orqali 

har bir o‘quvchining faol ishtirokini ta’minlash va ularni bir-biridan o‘rganishga 

undash; 

- raqamli platformalarda guruh bo‘lib ishlash: kollaborativ platformalar, 

onlayn forumlar va guruh chatlari orqali o‘quvchilarga masofaviy hamkorlikda 

ishlash imkoniyatlarini yaratish. Bu o‘quvchilarga fikr almashish, hamkorlikda 

masalalarni hal qilish hamda yangi bilimlarni o‘zlashtirish imkonini beradi. 

Xulosa va takliflar. Shunday qilbi boshlang‘ich sinf o‘quvchilarida tayanch 

kompetensiyalarni shakllantirishda kоllаborativ o‘qitish texnologiyalaridan 

foydalanishnish uchun yuqoridagi turkum muammolar baratarf etish tavsiya 

etiladi.  

Xulosa sifatida aytish mumkin-ki, boshlang‘ich ta’lim bosqichida 

kollaborativ o‘qitish texnologiyalarini qo‘llash o‘quvchilarning tayanch 

kompetensiyalarini shakllantirish uchun muhim ahamiyat kasb etadi. Bu 

texnologiyalar nafaqat o‘quvchilarning bilimlarini mustahkamlaydi, ularni hayotiy 

vaziyatlarga tayyorlaydi, jamoaviy ishlash va muloqot qobiliyatlarini rivojlantiradi. 

